Bæjarráð  Hveragerðisbæjar


Fundargerð 481. fundar


Ár 2008, fimmtudaginn 21. ágúst  kl. 8:00 kom bæjarráð saman til fundar á skrifstofu bæjarins.

Mættir voru: Eyþór H. Ólafsson, Guðmundur Þór Guðjónsson og Herdís Þórðardóttir sem mætti í forföllum Róberts Hlöðverssonar.  
Ennfremur sátu fundinn Aldís Hafsteinsdóttir, bæjarstjóri og Helga Kristjánsdóttir, skrifstofustjóri sem ritaði fundargerð í tölvu.

Eyþór H. Ólafsson formaður setti fund og stjórnaði.  
Eftirfarandi fært til bókar:   
1. Bréf sem borist hafa frá:.

1.1. Sambandi íslenskra sveitarfélaga frá 11. ágúst 2008.

Í bréfinu er kynnt allsherjarþing Evrópusamtaka sveitarfélaga 2009 sem haldið verður 22. til 24. apríl 2009.

Lagt fram til kynningar. 

1.2. Samgönguráðuneytinu frá 29. júlí 2008.


Í bréfinu er kynntar reglur um ráðstöfun 1.400 millj.kr aukaframlags Jöfnunarsjóðs sveitarfélaga 2008.

Lagt fram til kynningar.

1.3. Skipulagsstofnun frá 31. júlí 2008.


Í bréfinu er kynnt niðurstaða Skipulagsstofnunar um tillögu Vegagerðarinnar að matsáætlun um tvöföldun Suðurlandsvegar frá Hólmsá ofan Reykjavíkur að Hveragerði.


Lagt fram til kynningar.

1.4. Ör tréverk frá 11. ágúst 2008.



Í bréfinu óska Ör tréverk og Ólafur Grétar Stefánsson eftir að fá að skipta á lóðunum Dalsbrún 25-27, lóðarhafi Ólafur og Dalsbrún 5-7, lóðarhafi Ör tréverk.

Bæjarráð samþykkir að verða við erindinu enda lóðirnar á allan hátt sambærilegar og lóðarhafar hafa með undirskrift sinni samþykkt skiptin. 
1.5. Bygg bræðrum ehf frá 5. ágúst 2008.



Í bréfinu óska Bygg bræður eftir að skila inn lóðunum Dalsbrún 22-26 og Dalsbrún 28-34.


Bæjarráð samþykkir að taka við lóðunum og endurgreiða þegar greidd gatnagerðargjöld sem verðbætast frá greiðsludegi miðað við vísitölu neysluverðs til verðtryggingar.  Tilboðsupphæð byggingaréttar endurgreiðist án verðbóta.  Þjónustugjöld tæknideildar og byggingarleyfisgjald endurgreiðast ekki. 

Fulltrúi minnihlutans lagði fram eftirfarandi bókun.


Vegna ákvarðanar meirihluta sjálfstæðismanna, að byggingargjöld verði ekki endurgreidd, vísar undirrituð í fyrri bókun minnihlutans um að ólöglegt sé af sveitarfélagi að innheimta gjöld fyrir þjónustu sem ekki hefur verið innt af hendi.


Skipulags- og byggingafulltrúa falið að leita tilboða í byggingarétt á lausum lóðum í sveitarfélaginu.  
1.6. Byggingarfélaginu Landsbyggð frá 14. ágúst 2008.



Í bréfinu óskar Byggingarfélagið Landsbyggð eftir að skila inn lóðinni Mánamörk 1.


Bæjarráð samþykkir að taka við lóðinni og endurgreiða þegar greidd gatnagerðargjöld sem verðbætast frá greiðsludegi miðað við vísitölu neysluverðs til verðtryggingar.  Tilboðsupphæð byggingaréttar endurgreiðist án verðbóta.  Þjónustugjöld tæknideildar og byggingarleyfisgjald endurgreiðast ekki. 

Fulltrúi minnihlutans vísaði í fyrri bókun sína um málið.


Skipulags- og byggingafulltrúa falið að leita tilboða í byggingarétt á lausum lóðum í sveitarfélaginu.  
2. Fjárhagsleg málefni.

2.1. Þjónustusamningur við skátafélagið Strók.



Lagður fram þjónustusamningur við skátafélagið Strók. 


Samningnum er ætlað að efla samstarf bæjaryfirvalda í Hveragerði og Skátafélagsins Strórk og tryggja öflugt æskulýðs- og forvarnastarf fyrir börn og unglinga í Hveragerði.


Samningurinn gildir til fjögurra ára og tryggir Skátafélaginu rúmar 7,1 mkr á tímabilinu.   


Samningurinn samþykktur og bæjarstjóra falið að undirrita hann. 
2.2. Minnisblað vegna standsetningar áhaldahúss.



Lagt fram minnisblað frá aðstoðarmanni skipulags- og byggingarfulltrúa vegna kostnaðar sem fellur til við að standsetja Áhaldahús Hveragerðisbæjar að Austurmörk 20.

Bæjarráð samþykkir tillögurnar sem fram koma í minnisblaðinu og vísar kostnaði til endurskoðunar fjárhagsáætlunar. 
3. Tæknileg málefni.
3.1. Samningur við Garðyrkjustöð Ingibjargar ehf um lóðina Breiðumörk 7.
Lagður fram samningur um afnotarétt Garðyrkjustöðvar Ingibjargar ehf um lóðina Breiðumörk 7.




Samningurinn samþykktur með þeirri breytingu að við bætist grein 10 "Framsal samnings þessa til þriðja aðila er óheimilt."  Aðrar greinar færast til í samræmi við það.
3.2. Minnisblað frá bæjarstjóra vegna almenningssamganga.


Með minnisblaðinu fylgdu ýmis vinnugögn vegna undirbúnings 

almenningssamgöngum á leiðini Reykjavík-Hveragerði-Selfoss.
Lagt fram til kynningar. 
4. Starfsmannamálefni.

4.1. Minnisblað frá bæjarstjóra vegna starfsemi í áhaldahúsi.
Í minnisblaðinu kemur fram að vegna skipulagsbreytinga sem orðið hafa á starfsemi tæknideildar og í  hagræðingarskyni er lagt til að staða forstöðumanns í áhaldahúsi verði lögð niður.  Starfandi flokksstjóri Árni Svavarsson taki í kjölfarið að sér aukna ábyrgð og verði yfir starfsemi áhaldahúss, fráveitu, vatnsveitu og gámastöðvar.
Meirihluti bæjarráðs samþykkir tillögur bæjarstjóra og felur honum að ganga frá starfslokum núverandi forstöðumanns.  Árni Svavarsson er starfandi flokksstjóri í áhaldahúsi og verður það áfram. 

Fulltrúi minnihlutans lagði fram eftirfarandi bókun.

Ákvörðun meirihluta sjálfstæðismanna um að leggja niður stöðu forstöðumanns áhaldahúss vekur upp spurningar hjá minnihluta.  Bæjarstjóri vísar í að ákvörðunin hafi verið tekin á grundvelli skipulagsbreytinga í starfssemi tæknideildar sem og í hagræðingarskyni.  Það verður að teljast undarlegt að framkvæma þetta í yfirskyni skipulagsbreytinga sem búið er að innleiða og framkvæma fyrir hálfu ári síðan. Niðurstaða þeirrar vinnu var m.a. að lögð var niður staða íþrótta-og æskulýðsfulltrúa og til varð starf menningar-og frístundafulltrúa. Að auki var lagt til að bæta við stöðugildi til að annast mannvirkja-og skipulagsmál og lagt til að staða umhverfis-og mannvirkjafulltrúa yrði til. Frekari uppsagnir og breytingar á stjórnendastöðum bæjarins voru ekki lagðar til í tengslum við þessar skipulagsbreytingar.  Á síðasta bæjarráðsfundi samþykkti meirihluti sjálfstæðismanna að ráða inn umhverfisfræðing í stað byggingatæknimenntaðan aðila og benti fulltrúi A-listans á þá þversögn í tengslum við áherslur meirihlutans í skipulagi tæknideildar sem og að ekki væri þörf á tveimur stöðugildum í yfirumsjón með umhirðu bæjarins. Ákvörðun sjálfstæðismanna um að leggja nú niður stöðu forstöðumanns áhaldahúss, vekur upp spurningu um hvort fyrirfram ákveðið leikrit hafi verið sett hér á svið. Burt séð frá því þá er augljóst að meirihluti sjálfstæðismanna hefur ekki unnið af heilindum í þessu ferli og greinilegt að hér er ekki um gagnsæja stjórnsýslu að ræða og greiðir undirrituð því atkvæði gegn tillögu bæjarstjóra.


Herdís Þórðardóttir


Kl. 9:40 var gert fundarhlé.



Kl. 9:50 hélt fundur áfram.


Meirihlutinn lagði fram eftirfarandi bókun.



Við undirritaðir ítrekum að staðið hefur verið rétt og faglega að öllum atriðum málsins.    Ljóst er að starfinu er klárlega ofaukið miðað við gildandi skipurit og það umfang sem er á starfsemi áhaldahúss.  



Eyþór H. Ólafsson


Guðmundur Þór Guðjónsson.

5. Fundargerðir.

5.1. Skipulags- og byggingarnefndar frá 5. og 18. ágúst 2008.


Varðandi lið 1 í fundargerð nefndarinnar frá 18. ágúst þá fagnar 

bæjarráð því að keppnislýsing vegna hönnunar miðbæjar skuli nú 

liggja fyrir.  Bæjarráð felur skipulags- og byggingafulltrúa að 

auglýsa samkeppnina 31. ágúst n.k. . 



Fundargerðirnar samþykktar samhljóða.

5.2. Íþrótta- og tómstundanefndar frá 11. ágúst 2008.

Bæjarráð samþykkir að fela menningar- og frístundafulltrúa að leita til fagaðila sem gefa mun álit sitt á nauðsynlegum úrbótum á fótboltavöllum bæjarins,  einnig komi frá sama aðila lausleg kostnaðaráætlun vegna úrbótanna. 

Fundargerðin samþykkt samhljóða

5.3. Starfshóps um stækkun Grunnskólans frá 13. ágúst 2008.

Fundargerðin samþykkt samhljóða
6. Verkfundagerðir.

6.1. Gatnagerð í Hveragerði 2008 frá  14. ágúst 2008.


Fundargerðin samþykkt samhljóða.
6.2. Vallarhús frá 15. júlí 2008.


Fundargerðin samþykkt samhljóða.
7. Fundargerðir til kynningar.

7.1. Stjórnar Skólaskrifstofu Suðurlands frá 18. ágúst 2008.
Fundargerð upp lesin og samþykkt. 

Fleira ekki gert og fundi slitið kl. 10:10

Eyþór H. Ólafsson, (sign.) 


Róbert Hlöðversson  (sign.)


Guðmundur Þór Guðjónsson, (sign)


Aldís Hafsteinsdóttir, (sign)


Helga Kristjánsdóttir, (sign)

